
Expediente: 2025/12897J

RESOLUCIÓN

 
Prórroga do prazo de presentación de solicitudes con motivo da Incidencia técnica debida a 
falla de enerxía eléctrica que imposibilitou o funcionamento ordinario da plataforma 
corporativa de administración electrónica da Deputación Provincial de Ourense, e de outras 
administracións públicas. 

Para o axeitado exercicio das competencias que legalmente ten atribuídas a Deputación 
Provincial de Ourense e os seus entes dependentes e adscritos, entre os que figura o 
Consorcio Provincial de Ourense para a Prestación do Servizo contra Incendios e 
Salvamento,  existe, nesta Administración Provincial, unha plataforma de administración 
electrónica corporativa que serve de soporte e entrada a moitos dos servizos que se prestan 
ás entidades locais da provincia e á veciñanza en xeral.

Debido a ausencia de subministración eléctrica na maioría do territorio do Estado desde as 
12:33 h,, aproximadamente, da maña do día 28 de abril, foi imposible poder realizar os 
trámites administrativos nin prestar servizos a través da Sede Electrónica desta Deputación, 
así como na maioría de sedes electrónicas de outras administracións públicas. 

No Boletín Oficial da Provincia, número 74 de data 21/04/2025, publicáronse as bases 
reguladoras da convocatoria dun concurso-oposición para a creación dunha bolsa de 
emprego temporal de bombeiro/a-condutor/a para atender necesidades temporais e 
interinidades no Consorcio Provincial de Ourense para a Prestación do Servizo contra 
Incendios e Salvamento. Nas ditas bases establecíase, na base 9, un prazo de sete días 
naturais para a presentación de solicitudes ao dito procedemento, prazo que finalizaba o 28 
de abril de 2025 (as 23,59 h).  

Segundo as previsións do artigo 32.4 da Lei 39/2015, do procedemento administrativo 
común das administracións públicas e artigo 11, apartado 1, letra g) do Regulamento de 
actuación e funcionamento do sector público por medios electrónicos, aprobado mediante 
Real decreto 203/2021, cando unha incidencia técnica imposibilite o funcionamento ordinario 
do sistema ou aplicación que corresponda, e ata que se solucione o problema, a 
Administración poderá determinar unha ampliación dos prazos non vencidos, debendo 

publicar na sede electrónica tanto a incidencia técnica acontecida como a ampliación 
concreta do prazo non vencido. 
 Polo exposto, en virtude da competencia recollida no artigo 13.8 dos Estatutos do Consorcio 
Provincial aprobados por Decreto 67/2015, do 30 de abril, (DOG número 86 do 08/05/2015), 
DISPOÑO: 

PRIMEIRO.- Prorrogar ata o as 23:59 horas do día 30 de abril de 2025, o prazo de 
presentación de solicitudes e demais documentación para a convocatoria do concurso-
oposición para a creación dunha bolsa de emprego temporal de bombeiro/a-condutor/a, para 
o Consorcio Provincial de Ourense para a Prestación do Servizo contra Incendios e 
Salvamento, publicada no Boletín Oficial da Provincia número 74 de data 21/O4/2025.

SEGUNDO.- Publicar na páxina web da Deputación Provincial este anuncio de incidencia 
técnica, pola que se prorroga o dito prazo de presentación de instancias, solicitudes e 
documentación ao dito concurso-oposición.

TERCEIRO.- Dar traslado da presente resolución ao persoal responsable da tramitación do 
dito procedemento.

Así o dispón e o asina a Presidencia, en Ourense, na data que consta na sinatura 
electrónica deste documento. Dou fe.

